RPS 4: Bonnievale se kannas
Begin (aktuele aanknooppunt): 

Ons weet almal die geloofslewe is ŉ reis. Die wonder van die lewe is dikwels nie die begin van die reis of ŉ krampagtige haas om by ons uiteindelike bestemming uit te kom nie. Die geloofreis bestaan veral in die bewus wees van God se wees in die nou van 2011 en ŉ vaste vertroue dat Hy vir die toekoms in elke val sal sorg (Matt 6). 
Roetewysers (die preekplan): Bou die preek volgens die roete hier onder (en bespreek dit ná die diens OF: Hou ’n besprekingsdiens, bv aanddiens oor hierdie onderwerp).

Bewys jouself die guns as jy weer Desembertyd in die Kaap is. Draai so ’n entjie van Swellendam op die N2 na links met die Stormsvleipad en ry links van Bonnievale verby. Namakwaland kan gaan slaap! Kilometers ver word jy as reisiger belyn met die verruklikheid van die mooi van Kannas vol in die blom 
Die boere van daardie gemeenskap verstaan iets van die verskil wat die mens kan maak aan die grond wat aan hom toevertrou is. Die mens is bloot die bestuurders van God se genade om hierdie wêreld te bestrooi met die mooi kleure in al die vorme. Op die pad na Bonnievale die afgelope vakansietyd het ’n mens net opnuut bewus geraak van die pad wat gelowiges in Christus volg.
Rimpels maak en ŉ verskil maak is Martin Luther en die boere van Bonnievale se kos! Daar is vir Luther gevra wat hy sal doen as hy weet die wederkoms is vanaand. Sy antwoord: “Ek sal gaan en ŉ boom plant!” Die boere van Bonnievale plant kannas in hulle spaartyd. ŉ Kanna wat mense verwonderd en bewustelik na God laat kyk!

Bestemming (die doel en uitkomste): Aktuele preektema – raakpunte met die evangelie vir geloofsvorming:
· Gelowiges kan te midde van die kronkelpad van seer en swaarkry weet dat hulle ’n koninklike pad volg. 
· Gelowiges word belyn en omsluit van alle kante soos Psalm 139 dit uitdruk, soos die Kannas van Bonnievale wat die pad omsoom.
· Die uitwerking daarvan is verwondering en dankbaarheid vir elkeen wat daar verbygaan.
· Jy raak bewus dat God deur ons en in ons alledaagse lewe en reis, ŉ verskil kan maak en maak só ook vir ander opnuut verwonderd oor God.
Plant tog ŉ kanna iewers op jou lewensreis in 2011. Dink na oor die mense wat jou lewenspad kruis: in hulle verskillende lewensfases. Hoe kan jy hulle help om die nuwejaar in te gaan met nuwe uitsig vir die kanna-belynings op hulle lewensreis?.
